
Os procesos de implantacién Iingl'Jistical

1. Introduccion

A segunda metade deste século é unha etapa fundamental no
desenvolvemento e mais no estudio de politicas e planificaciéns linguisticas, é
dicir, do cambio lingiistico planificado. Estes procesos de intervencion foron
obxecto de avaliacion a partir dos anos 90 no contexto norteamericano e, froito
destas avaliacions, xurdiron entén unha serie de propostas que pretenden
reafirmar os procesos de planificacion linglistica, no caso de Quebec esta

proposta cofiécese co nome de “implantacién Iinguistica”z.

Con este traballo, pretendemos dar a cofiecer a reflexion e os estudios
qgue tedricos e técnicos da planificacion estan a efectuar en Quebec, pais
pioneiro no desenvolvemento eficaz da planificacién linglistica. Cremos que
estes estudios, xerados nun contexto hoxe ben distinto 6 noso e tamén ben
mais autocritico, poden, na medida en que fan fincapé en cuestions que
melloran o proceso, axudarnos a planificar, avaliar e sistematizar as nosas

futuras actuacions neste campo.

Antes de definirmos o concepto de “implantacion linglistica”,
pareceunos de interese remarcar a sua faceta social, co obxecto de suavizar a

carga semantica que ten o termo “implantaciéon” na nosa lingua, en canto que

! Este traballo débelle moito a un Curso de lecturas dirixidas sobre

planificacion linguistica realizado no CIRAL da Universidade de Laval, baixo a
direccion de Conrad Ouellon no outono de 1997 e financiado pola Fundacion
Caixa Galicia, e serviu de disertacion nun curso organizado pola Coordinadora
de Traballadores/as de Normalizacion Linguistica, impartido en Santiago de
Compostela no mes maio de 1998.

O uso do masculino non € discriminatorio.

> Como veremos, tamén se pode falar de “galeguizacion”, mais preferimos
traducilo cun calco do francés “implantation linguistique”, para evitarmos
ambiguidades.



Os procesos de implantacién linguistica
lolanda Galanes Santos

sinénimo de intervencién ou de imposicion, sinbnimos empregado por alguns
interesadamente. Asi pois, con implantacion sé se quere facer alusion 0s
mecanismos que poden asegurar o caracter de real e efectivo dos avances da
planificacion linglistica, avances que sé se conseguen coa participacion de
toda a sociedade.

Referimonos & “implantacion linglistica” no sentido de materializar un
“cambio linglistico planificado”, é dicir, levar a cabo proceso que pretende
mudar unha situacion linglistica xulgada de partida como non desexable. Asi
pois, o cambio planificado supén amplificar unha tendencia existente (o
rexeitamento dunha situacion non desexable) e, polo tanto, ha de se realizar
sen que supofia violentar as tendencias sociais, senon que se trata de se
apoiar nelas e de potencialas. En palabras do profesor Corbeil (1980:7),
considera o aménagement linguistigue como “un effort & moyen et a long
termes pour mieux tirer parti d’'une ressource collective, la ou les langues, en
fonction des besoins et des intéréts de la nation, selon un plan souple qui
oriente |"évolution de la société sans la brusquer mais au contraire en

réclamant son adhésion et sa participation”.

Con isto pretendemos remarcar, seguindo a Corbeil, a importante
compofente social dos procesos de cambio linguistico planificado. O que nos
leva tamén a sobrancear a importancia do factor social dos procesos de
“implantacién lingulistica”, dado que os procesos de implantacién vefien sendo
0 segundo paso dos procesos de “planificacién linglistica” (ou aménagement

linguistique)®. Neste segundo paso ainda se ten mais en conta o factor social,

® Sobre as diferentes terminoloxias utilizadas para o concepto de planificacién
utilizadas polas diferentes escolas e paises, resulta moi esclarecedor
consultar Daoust e Maurais (1987:7-23). No que se refire 6 noso traballo,
indicaremos que existe unha sinonimia parcial entre “planificacién linguistica”,
“aménagement linguistique” e “normalizacion linguistica” como traducciéns do
inglés “language planning”. As diferencias entre ambas son mais ben de
perspectiva. O primeiro termo denota mais a existencia de intervencionismo
(Corbeil:1980), fronte 6 segundo que fai mais fincapé no consenso social. E,
por ultimo, no terceiro ponse mais énfase na idea de situacion linglistica
“anormal”, e de recuperaciéon da normalidade linguistica.

na medida en que se trata de avaliar e mellorar os procesos de planificacién
tras ser postos en practica. Nel reconsidérase a adaptacion social das

medidas de planificacion linglistica, con vistas a conseguir un maior éxito.

2.- Os procesos de implantacion linglistica

2.1.- Marco de estudio

Partimos de que a lingua € un producto social, daquela o estudio do
cambio linglistico debe de se inserir no marco de estudio da difusion das
innovacions. Entendemos o cambio linglistico como innovacién, dado que é
un factor novo que se introduce e que se afianza na lingua de xeito
espontaneo ou ben que de xeito planificado. O estudio do cambio linguistico
espontaneo, en concreto da variacion social®, proporcionou moita informacion
sobre o0 proceso de cambio e sobre as fases de evolucién, que serven de

modelo para a programacioén do cambio planificado.

No caso do cambio linglistico planificado, tratase, como indicamos, de
modificar unha situacion de partida xulgada como non desexable, ben sexa
substituindo certos usos linglisticos por outros relativos a un contexto
particular, ou ben sexa xeneralizando usos propios dun contexto particular a un

conxunto de contextos, tanto no que respecta 6 status da lingua coma 6

corpus.

A planificacién linglistica, o ameénagement e a normalizacion
entendémolos en sentido extenso, para o que recollemos a definicion que
destes termos nos ofrecen Daoust e Maurais (1987:12). Estes tres termos
aplicanse 6s modos de intervencién oficiais sobre a lingua que procuran a

promocién linglistica, sociolingliistica, socio-cultural ou socio-econémica

* Toméaronse como base os estudios sobre os mecanismos do cambio
fonético natural presentados por Labov (1976) na suUa teoria da
sociolinguistica.

dunha lingua ou de varias linguas ou mesmo dunha variedade linguistica
dunha das linguas que é obxecto dunha planificacion linglistica nun territorio
determinado e, pola intervencion dun ou de varios organismos que detefien un
mandato oficial, tanto para a posta en practica de politicas linglisticas (en
sentido extenso) que vehiculan este tipo de intervencién, asi como para a
avaliacion destas politicas. As accions de planificacion linglistica

desenvolvense sobre o status e mais sobre o corpus da lingua.

Pola stia banda, a implantacion linguistica (Loubier,1993:60) concibese
como o fin dltimo de todos os plans de planificacion linguistica, que é a
utilizacién efectiva da lingua (e non o simple cofiecemento pasivo) por parte da
comunidade linglistica. As estratexias de implantacién linguistica planificanse
tendo en conta a importancia do vinculo existente entre o status e o corpus da
lingua, como veremos. A xeito de resumo, presentamos a seguir un cadro que

ilustra o marco de estudio da implantacion linguistica.

CADRO 1.- MARCO DE ESTUDIO DA IMPLANTACION LINGUISTICA

Difusién das innovacions

R

cambio linguistico

R R

cambio lingliistico espontaneo cambio linglistico planificado

R

planificacién linglistica, aménageme nt linguistique ou

normalizacién linglistica

R R
status corpus
R R

implantacion linglistica
R R

implantacion do uso U implantacién terminoldxica

Elaboracion propia

En definitiva, o estudio do cambio linglistico e, polo tanto da lingua, que
€ un producto social, insirese no marco dos estudios sociais, da difusién
social das innovacions. E a implantacion linglistica, producto da reflexién
sobre os procesos de planificacion linglistica, privilexian o caracter social da
difusion desa innovacion. Pois dado que o cambio non triunfa méis que pola
conxuncion complexa dunha serie de forzas sociais, € importante estudiar os
procesos de implantacibn como unha compofiente intrinseca da dinamica

social que condicionan toda planificacion linguistica.

2.2.- Concepto

A implantacién do francés definese (Loubier, 1993:65-66) como a
accion de introducir e, se esta introduccién xa esta feita, de desenvolver de
xeito duradeiro o uso da lingua (no noso caso o galego) nunha determinada
sociedade (no noso caso a galega). Compre salientar que non se trata dunha
utilizacién puntual da lingua, nin da posesién pasiva da competencia para a
usar, senoén da utilizacién efectiva. Doutra banda, podese definir tamén como
o resultado que se procura na intervencion linglistica ou o obxectivo de toda

planificacion que € o dunha galeguizacion real e duradeira.

A implantacién ha de se entender non s6 coma un obxectivo, senén
tamén como un proceso, dado que, coma o cambio espontaneo, o cambio
planificado conta con varias etapas e esta suxeito a variacion por diferentes

factores, como veremos.

A implantacién linglistica é unha fase posterior & execucion dunha
planificacion lingiiistica. E unha fase necesaria, en canto que a complementa,
procura mellorala e perfeccionala. Normalmente partese da comparacion entre
o status xuridico da lingua e o seu status real ou de facto, pois enténdese que
o status xuridico marca os obxectivos fixados no comezo do proceso de
planificaciébn e o status real os obxectivos acadados coa posta en practica

desa planificacion linglistica. Normalmente o status de facto matiza, cando

non contradi, o status xuridico. Asi pois, 0s procesos de implantacién
lingUistica desenvdlvense coa intencion de acurtar as distancias entre un e o

outro, é dicir entre o desexable e o acadado.

2.3.- Os estudios de implantacion linguistica

O estudio, andlise e avaliacion dos procesos de aménagement
linguistique (ou planificacién linglistica) dende as formulaciéns dos procesos
de difusion social das innovaciéns xorde en Québec a partir de 1992, nun
proceso de revision das politicas linglisticas executadas ata o momento”.

Moitas son as preguntas que se formularon sobre esta cuestion:

W ;Cal é de feito o cambio desexado ou a situacion que se xulga como
Optima?

W ;Cales son os medios e medidas que se deben tomar para acadar o
obxectivo desexado?

B ;Cales dos efectos previstos e formulados polo lexislador se

conseguiron?

En resumo, a pregunta era ¢conseguiuse que o francés fose “a lingua
das comunicaciéns, do traballo, do comercio e dos negocios ha
Administracion e nas empresas de Quebec?”, tal e como o formula a Charte

de la langue francaise (1977) no artigo 100.

Son cuestions que se fixeron tanto investigadores e técnicos. Estes en

equipo, en torno 6 Office de la Langue Francaise e 6 CIRAL®, procuraron

® No marco deste proceso de revision insérese a publicacion dos informes e
das propostas de politica linguisticas do Comité interministériel sur la situation
de la langue francaise, citados na bibliografia.

® Centre International de Recherche en Aménagement Linguistique,

antigamente CIRB, Centre International de Recherche sur le Bilinguisme,
dependentes ambos da Facultade de Letras da Universidade de Laval,
Quebec.

elaborar un modelo que tome forma non s6 das bases tedricas enriquecidas
pola achega das ciencias sociais e polas ciencias da linguaxe, sendén que
tamén buscara ser aplicable. Dende o punto de vista da sociolinguistica, as
estratexias de planificacion postas en funcionamento anteriormente
caracterizabanse por unha excesiva concretizacién das intervencions na area

exclusiva da lingua e obviaban:

B a variacion linguistica

B o fendmeno de interaccion social

B a importancia das actitudes dos falantes, da opinion que tefien das suas
practicas linguisticas que determinan os seus comportamentos

B a importancia das relacions de funcion entre os falantes dunha
comunidade linguistica, relaciéns que estructuran os habitos linglisticos

no seo dos diferentes medios de traballo

Mais ca un modelo, tratase da creacién dun sistema de andalise que permita
comprender mellor a idea de “implantacion dunha lingua” e que podera
igualmente traducirse en elementos concretos para evitar que a analise sexa

improductiva.

Seguindo a Loubier (1993) diremos que se parte do principio de
(Mackey, 1990:33) de que “A difusion dunha lingua depende da sUa
utilizacién”. Polo tanto, namentres non se poida verificar a utilizacion real da

lingua non se podera xulgar o éxito dunha estratexia global de planificacion.

Por experiencias que nos son proximas, sabemos que fai falta algo
mais ca un marco xuridico adecuado para cambiar as practicas linglisticas
dunha comunidade lingliistica. Asi, as leis serven para marcar uns principios e
mais uns obxectivos e, no mellor dos casos, para establecer as lifias mestras
da intervencion linguistica que inflien sobre o cambio linguistico pero, que de

feito tefien pouco poder sobre a implantacion verdadeira dunha lingua (no

10

caso de que se cumpran)’. Asi pois, entran en xogo parametros ou
mecanismos sociais a través dos cales unha comunidade linguistica afirma as
sUas caracteristicas propias. A consideracién desas caracteristicas sociais

esta presente nos procesos de implantacion linguistica.

Este obxectivo de implantacion linglistica debe ser o fin dltimo de
todas as planificaciéns. Para acadalo precisase unha planificacién rigorosa
gue debe obrigatoriamente ter en conta certas etapas do proceso de
implantacion, que debe contar obrigadamente cunha avaliacion e que inclue, &
vez e simultaneamente, accions sobre o corpus e sobre o estatus da lingua de

xeito coordinado.

2.4.- A implantacion lingliistica e a dinamica social

A lingua é un fendmeno social, dado que entra en relacion dinamica
coa sociedade que a produce; ademais, a lingua reproduce e representa a
sociedade, polo que é imposible estudiar o cambio linglistico féra da
dindmica social no que se produce. A comprension dos factores sociais ou
psicosociais € primordial se se desexa cofiecer mellor as diversas
comunidades atinxidas polo cambio, seguindo a Loubier (1994),

establecemos:

A) Factores sociais: relativos 6 cofiecemento das comunidades comunicativas

Para o cofiecemento das comunidades comunicativas obxecto de

intervencién cémpre primeiramente:

¢! que vén ilustrado por un informe sobre implantacion terminoléxica

realizado nos anos 80 en Quebec: “[le changement linguistique] est relié a un
univers socioculturel qui n"obéit pas mécaniquement aux presions legislatives”
(Sorécom, 1981:59).

11

1. O cofiecemento das redes de comunicacion internas e externas que se

tecen no seo das diversas comunidades.

2. O coflecemento exhaustivo do conxunto de produccions linglisticas orais e
escritas dos medios que se traballan, é dicir, a natureza do contexto
socioprofesional e as necesidades linglisticas das categorias de locutores
qgue poden variar dentro dunha comunidade, segundo as situaciéns de
comunicacién. O coflecemento da practicas de lingua en funcion da
diversidade de tarefas e das funciéns exercidas nos diferentes medios de
traballo € anterior a determinacién das necesidades no proceso de
implantacion. Estes datos favorecen a elaboracion desa analise de
necesidades imprescindible para a planificacién de medidas eficaces, para

0 que convén completar a analise con outros datos como:

B a lingua materna dos falantes,

B como se efectlan as interaccions no interior do medio,

B qué categoria de falantes deben posuir unha competencia linglistica
determinada para exercer a suas actividades, de qué nivel,

W qué individuos non utilizan a lingua no traballo.

3) O tipo de comunicaciéns que se producen, onde cOmpre ter en conta
factores que se refiren és habitos de linguaxe: o tipo de discurso, o grao de
formalidade, a canle de comunicacion, as relacions, as funciéns...Tratase
de delimitar as variedades utilizadas nas situacions de comunicacién, para
tentar comprender mellor o funcionamento linglistico e social dos tipos de

discurso (formal, informal, oral, escrito...).
B) Factores psicosociais: as actitudes linguisticas.
As actitudes revélannos a percepcion que os individuos tefien respecto
da lingua. Son xuizos sociais, positivos ou negativos sobre a lingua que non

estan fundados sobre ningun criterio linglistico, senon sobre a identidade

social dos falantes. As consideracions que os falantes tefien sobre a sua

12

lingua estan marcadas pola consideraciéon do prestixio social que ten esa
lingua en relacién con outras linguas que concorren no mesmo territorio. Os
indicadores do prestixio son principalmente catro factores, enunciados por
Corbeil (1994:19-22):

O factor de lingua do poder politico: que favorece o uso da lingua en
todas as situacions e en todos os textos da vida politica e administrativa
da cidadania do pais.

O factor de lingua do poder econémico: que lle da a unha lingua unha
motivacion econdmica real, que orienta a escolla linguistica de cada
locutor en funcién do seu benestar. Derivase do uso da lingua na xestion
das empresas, na publicidade, nos modos de emprego, nos contratos,
nos convenios colectivos, na etiquetaxe dos productos, etc.

O factor de lingua do poder cientifico: que favorece o uso dunha lingua
como lingua de acceso & informacién cientifica e determina a escolla da
lingua de difusiébn dos traballos de cada investigador/a no seo da
comunidade cientifica internacional.

O factor poder linguistico da lingua: que nos remite & capacidade dunha
lingua de expresar todos os aspectos da realidade, segundo o seu nivel

de desenvolvemento, principalmente léxico e terminoldxico.

Ademais, Corbeil indica outros factores secundarios que contriblen a
determinar o prestixio dunha lingua tratase do uso da lingua: 5. na vida
relixiosa, 6. na vida militar, 7. no ensino. E, por ultimo, indica dous factores
conxunturais importantes no caso de Quebec: 8. a urbanizacion e 9. a
demografia. O primeiro dos factores € pertinente no noso caso, pois o
prestixio da lingua esta determinado por cal é a lingua do mundo urbano, dado
que este mundo considérase mais innovador, e tamén dadas as altas taxas de
integracion urbana das Ultimas décadas. O segundo dos factores, a
demografia non é pertinente, posto que as comunidades linglisticas
presentan unhas caracteristicas diferentes, pola proximidade das duas
linguas, pola escaseza de monolingies, pola inexistencia de monolingtes,

pola recente oficializacién do galego, etc.

13

A partir estudios detallados sobre a consideracion que os falantes tefien
da lingua nestes eidos, poden evidenciarse ambitos de traballo e especial
atenciéon, como poden ser, no caso do galego, o desenvolvemento de
terminoloxias e a execucién de procesos de implantacion en ambitos de
destinatario xeral, como o mundo do dereito, que atinxe a toda a cidadania, ou

novos, como o mundo das chamadas “novas tecnoloxias”.

A andlise do prestixio, & vista dos factores enumerados mais arriba,
determina claramente que a lingua de prestixio no noso caso non € o galego e,
ademais, evidencia a situacion de desigualdade entre as duas linguas. Esta
desigualdade describese na sociolinglistica catalana co estudio da diglosia, e

Maurais (1993:12) describe as ideoloxias diglosicas segundo tres aspectos:

1. O mito bilingiista: o bilinglismo, convértese nunha representacién mitica
gue contrible a enmascarar unha situacion real de desigualdade. Ademais,
serve para agachar un proceso de substitucién linglistica, pois a
desigualdade é o motor do cambio linguistico.

2. A negacién de pertenza 6 propio grupo: o autoodio. Esta negacién provén
do sentimento de vergofia porque se posuen as cualidades que se aprecian
mais negativamente no grupo, ben sexan estas cualidades reais ou
imaxinarias. De ai resulta unha forte identificacion co grupo dominante e do
desenvolvemento dunha agresividade verbo dos que defenden a sta lingua.

3. A inversion da desigualdade: sendo a diglosia un fendémeno de
desequilibrio, producese un fenédmeno de inversion ideoloxica co fin de
restaurar o equilibrio entre as ddas linguas en presencia. Pédese asistir &
desvalorizacion da lingua dominante (o castelan é unha lingua seca,
aspera) e a unha idealizacion da lingua dominada (o galego € musical,

poético) ou tamén, & inversa & denigracion da lingua dominada.

O cofiecemento destas condicidns psicosociais ou prexuizos demostran

claramente a necesidade de afondar na investigacion sobre as condiciéns nas

14

gue se desenvolve a lingua, para desefiar medidas de planificacién linglistica

acordes coa situacion.

Unha analise da dinamica social en relacion co cambio linglistico
permite cofiecer o campo de actuacion do cambio, avaliar as necesidades, e
cofiecer os factores sociais e psicosociais que poden servir de guia nunha
actuaciéon, o seu descofiecemento adoita desembocar no fracaso da

planificacion linguistica.

2.5.- Factores fundamentais da implantacion

Tomando como modelo a analise da difusion de innovacions, os

factores importantes da implantacion como cambio linglistico planificado son:

A innovacioén
O tempo
As redes de comunicacion

O contexto social

Estes factores han ser tidos en conta na concepcion do proxecto global
de implantacion linguistica, asi como nas actuacions particulares e sectoriais

que se executen.

a) A innovacion.

Nesta fase preliminar convén ter datos que nos permitan medir as
vantaxes ou inconvenientes da innovacion. O que permitira mesurar as
resistencias psicosociais, avaliar en certo modo a tarefa que se vai acometer e
prever e controlar a posta en aplicacion. Para que unha innovacion, no noso
caso un cambio linguistico, triunfe debe presentar unhas determinadas
caracteristicas, en opinién de Martin (1993:16), que cita de Rogers (1983).
Estas son as mesmas caracteristicas que utiliza Gambier (1994:221) a

propésito das innovaciéns terminoléxicas, que son:

15

a.l) Vantaxes

As vantaxes relativas dunha innovacién € a medida na que a innovacion se
percibe como preferible a aquilo que se quere substituir. As veces, pédense
medir esas vantaxes no plano econémico, pero en todos 0s casos se poden
considerar aspectos menos cuantitativos coma o prestixio social, satisfaccion
e comodidade. Non son vantaxes relativas reais, sen6n que son as que 0S
utilizadores perciben nela. A un xeito positivo de percibir a innovacion
correspondelle unha maior rapidez e aceptacién da innovacion. No plano
linglistico isto ten moito que ver co papel das actitudes no cambio, sobre todo
no que se refire 6 trazo do prestixio vinculado a certas formas e cualidades
intrinsecas. Como exemplo, podemos sobrancear como caracteristicas
vantaxosas da lingua do dereito ou da terminoloxia xuridica galega, o seu
caracter de codigo de utilizacion emanado da Administracion e tamén a maior
claridade e funcionalidade deste modelo de lingua fronte 6 modelo castelan na

documentacién oficial, o que lle d4 un valor engadido sobre o outro modelo.

Un dos criterios importantes para a aceptacion da innovacién é a vinculacién
da innovacion co prestixio social, este prestixio midese cos criterios de Corbeil
gue indicamos mais arriba. No caso do galego sabemos que non conta con
ese prestixio, dato que temos que ter en conta a hora de planificarmos

calquera accion.

a.2) Compatibilidade

Tratase da compatibilidade das innovacion cos valores dos usuarios eventuais,

coas suas experiencias pasadas e coas sUas necesidades.
Unha innovacion que non se corresponde coas necesidades ten poucas

posibilidades de ser adoptada (por ex. na terminoloxia). Por iso son moi

importantes os procesos de andlise de necesidades, sobre todo cando a oferta

non corresponde a unha demanda ou cando a demanda non provén dos
eventuais usuarios. Tamén ten importancia contar coas persoas destinatarias
da innovacion, ou cunha representacion significativa, a efectos de consensuar

as medidas convenientes.

Doutra banda, unha innovacién que non é compatible cos valores e as normas
dun sistema social non serd adoptada tan rapidamente coma outra innovacién
gue si sexa compatible con eses valores. Na terminoloxia, a compatibilidade
dependera da natureza das relaciéns que existen entre a norma prescritiva e e
a norma obxectiva & que obedece o comportamento linguistico da “clientela”.
A adquisicibn da variedade normalizada e a sua eventual inclusibn no
repertorio verbal activo dun individuo seré posible se o sistema de instruccion

non prescribe mais ca unhas poucas conductas moi implantadas na norma.

Unha idea interesante sobre este tema é a de que as terminoloxias, asi coma
outros elementos linglisticos, serven para marcar na comunidade a pertenza
a grupos particulares. Un falante ten lazos estreitos co seu grupo social e
rexeita innovacions que sente como estrafias ou exteriores 6 grupo. De ai que
para a introduccién dunha innovacion, cémpre contar sempre cun axente

innovador que estea na fonte de cambio.

Na mesma lifia, hai que ter en conta os traballos de Labov nos que se
demostra que as actitudes dos locutores en relacibn co cambio linguistico
varian considerablemente segundo 0s grupos sociais considerados e a
variacion sexual na propagaciéon do cambio. A clase media de Nova York
amosa mais inseguridade no comportamento linglistico, 0 que trae consigo
un proceso de hipercorreccion linglistica que favorece o cambio, os obreiros

topan na sua variedade unha connotacion ameliorativa de virilidade.

a.3) Escasa complexidade

Esta caracteristica esta asociada 6 grao de dificultade de comprensién e de

emprego dunha innovacién percibida polos eventuais utilizadores. En xeral,

17



Os procesos de implantacién linguistica
lolanda Galanes Santos

canto mais doada de comprender e de empregar € unha innovacion, mais
doada é a sua adopcién. No plano terminoloxico, afirmase que € mais dificil a

difusién de termos longos e complexos (ex. perifrases descritivas).

a.4) Facilidade para a posta en practica

E a posibilidade de ensaiar unha innovacién nun contexto experimental
limitado. Unha innovacién que se pode ensaiar antes xera menos incerteza
nos eventuais “adoptadores”. No contexto da implantacién terminoloxica
poderiase preocupar de dirixir o inventario dos contextos nos que a innovacion
pode empregarse e de formular exemplos. Os traductores e os termindlogos
de empresas e de diversas instituciéns e que cofiecen mellor o medio estan
ben situados para observar este fendmeno e detectar onde hai resistencia do

medio.

a.5) Perceptibilidade

Convén en todo proceso avaliar cdmo a innovacion € perceptible ou chega a
(todos) os usuarios eventuais. Esta perceptibilidade dos resultados, sobre todo
se eses resultados comportan avances evidentes, estimula a discusion entre
colegas e favorece a investigacion de datos relativos a avaliacion da

innovacion.

b) O tempo

A dimension temporal é un elemento crucial do proceso de difusion-
implantacion de innovacions. A existencia de programas de cambio planificado
denota unha insatisfaccion dada a lentitude do cambio espontaneo verbo
dunha innovacion dada. Con todo, hai que ter en conta que o tempo é un
concepto relativo, e ademais, que estamos falando de cambios sociais, onde

0S mecanismos non son automaticos. Esta dimension temporal dos cambios

sociais a longo prazo, choca con algunhas das cifras que esixen algunhas leis

ou que propofien alguns estudiosos no caso de Quebec®:

B 6 anos para o proceso de certificacion das empresas (Charte, 1977)
W 7 anos para un cambio nunha empresa (Sérecom, 1977)

B 30 anos para unha transformacion terminoléxica completa (Corbeil, 1983)

Neste tipo de procesos o factor tempo é relativo e dificilmente
cuantificable para cada caso, por non ser un cambio mecéanico, dado que
implica a conxuncion dunha serie de caracteristicas sociais na recepcion. As
Unicas constantes que se poden ter en conta € que se o proceso de cambio é
longo e o prazo é curto, pédese xerar incerteza e inestabilidade e polo tanto o
fracaso. Pola contra, se o prazo € demasiado longo e os resultados tardan en
manifestarse, isto destrie o cambio, é dicir en palabras de Corbeil “non existe
ningunha vantaxe e moitos inconvenientes en violentar os procesos de
cambio (apurandoos). O esencial é fixar o prazo de cada un dos elementos da

estratexia” .

Normalmente distinguese na dimensién temporal dos cambios linglisticos

planificados tres aspectos que ter en conta:

1. O tempo necesario para o desenvolvemento de todas as fases do
cambio.

2. A capacidade do individuo de innovar.

3. O tempo necesario para toda a comunidade para a adopciéon dunha

innovacion.

b.1) O tempo necesario para o desenvolvemento de todas as fases do cambio

® Tiramos os exemplos de Martin (1993:86-87).

E o tempo necesario para que un individuo pase do primeiro cofiecemento que
adquire dunha innovacion & sua adopcién ou 6 seu rexeitamento. Afecta a
todas as fases do proceso:

a) O coflecemento: € 0 momento no que o individuo esta exposto &
existencia dunha innovacibn e no que comprende o0 emprego € 0
funcionamento.

b) A persuasion: é o tempo necesario para a formacién dunha actitude
favorable ou desfavorable verbo da innovacion.

c) A decision: Tratase do tempo necesario a partir do momento no que o
individuo adopta as actividades que o conducen a adoptar ou a rexeitar a
innovacion.

d) A implantacién: Tratase do tempo necesario que pasa ata que o individuo
pasa verdadeiramente a adopcion da innovacion.

e) A confirmacion: o tempo no cal o individuo esta exposto 6 reforzo do seu

medio verbo da decision tomada.

b.2) A capacidade do individuo de innovar

Tratase da relativa rapidez ou lentitude coa que un individuo adopta unha
innovacién comparativamente a outros. Tratase dun lapso de tempo variable
segundo os individuos que se poden dividir en: 1. Innovadores. 2. Primeiros

adeptos. 3. A primeira maioria. 4. A maioria retardada e 5. Os rezagados.

b.3) O tempo necesario para toda a comunidade para a adopcion dunha

innovacion

E o nimero de individuos que adoptan a innovacién nun periodo de tempo
dado. Este periodo de tempo é variable segundo a comunidade de que se
trate. E un factor que esta en relacion con outros moitos, abonda con pensar
no cambio espontaneo que se desenvolve na diacronia 6 longo de varios anos,

xeracions e mesmo séculos.

En definitiva, no caso do cambio planificado, a dimensién temporal
esta, polo xeral, mal estudiada e frecuentemente mal calculada a causa da
rapidez coa que os planificadores desexarian que os cambios se producisen,
en todo caso, o Unico importante é fixar a necesidade de establecermos
prazos na execucién da planificacion linglistica, prazos que ademais sexan
relativos e factibles. Ademais, € importante contar coa receptividade
progresiva do cambio dos diferentes sectores sociais, con vistas a realizar
medidas de difusion para uns sectores, e tamén de reforzo para os mais
avanzados. Por exemplo, na difusién de terminoloxias sectoriais, pode ser
interesante, alén da difusion a través de diversos materiais terminoléxicos, a
organizacion de xornadas de debate sobre a utilidade, o significado, os
contextos, as pautas de escolla e a propia escolla dos termos propostos cos
axentes especializados, con vistas a afianzar as soluciéns adoptadas, de xeito
gue o destinatario adopte unha innovacién razoadamente, ainda que o
caracter de norma da innovacién tamén € pertinente. Tratase de converter 0s

primeiros destinatarios tamén en axentes de difusion.

c) As canles de comunicacion

Un elemento constitutivo da teoria da difusién das innovaciéns reside na
escolla dos medios de comunicacion utilizados. Entre eles pddese distinguir 1.
Os mediatizados: radio, television, prensa, carteis... son comunicacions a
distancia que non estan destinadas explicitamente a un interlocutor. 2. Os

interpersoais: son comunicacions cara a cara ddas ou varias persoas.

Os primeiros, os mass-media, son o mellor medio dende o punto de vista da
rapidez e da eficacia para informar o publico sobre unha innovacion, para que
sexan conscientes da innovacion. Rogers (1983:198 e ss.) da como

caracteristicas destas canles:

m Chegan rapidamente un publico extenso

m Transmite o cofiecemento e difunde informacion

m Produce cambios de actitude, cando se trata de actitudes pouco

afianzadas

En cambio, as comunicacions interpersoais son mais eficaces para persuadir
un interlocutor de adoptar unha novidade, sobre todo, se este contexto de
comunicacién pon en presencia interlocutores que son compafieiros, ou que
comparten os mesmos valores. Son mais eficaces contra os resistentes ou a

apatia dos destinatarios, polas seguintes peculiaridades:

m Permiten un intercambio de ideas nos dous sentidos. O destinatario pode
obter aclaracions e mais informacion sobre o tema da innovacion dunha
fonte individual, o que fai que se superen os obstaculos sociais e
psicosociais da exposicion selectiva, da percepcion e da retencion.

m Permiten 0s interlocutores formar ou modificar actitudes solidamente

fixadas.

A utilizacion de cada un dos tipos de comunicacion varia segundo 0 momento
do proceso de difusion. Nunha estratexia 6ptima, as canles de comunicacion
deberan ser utilizadas nunha secuencia temporal ideal que comeza polo
recurso Os primeiros e que vai seguido das comunicacions interpersoais. En
todo caso, cobmpre o encadeamento adecuado do recurso 6s dous tipos de
canle de comunicacion, segundo a fase do proceso na que este se encontre:
difusion ou persuasion. Esta combinacion das duas canles racha coa antiga
dindmica das estratexias de planificacién formalistas que s6 utilizan os mass-
media e non tefien en conta a fase de comunicacién interpersoal, e que, polo
tanto, non tefien en conta as necesidades e o interese dos usuarios o0 que non
favorece unha implantacion real. Neste caso, poderiamos retomar 0 mesmo
exemplo c6 citado no apartado anterior verbo da difusién de terminoloxias
sectoriais, coa utilizacion de diferentes medios de difusion segundo o

destinatario e segundo a fase do proceso.

En resumo, para a escolla dun ou doutro medio de comunicacién
cOmpre ter en conta en qué etapa do proceso nos atopamos, e en qué nivel,

se no macro-social ou no micro-social.

d) O sistema social e a importancia dos axentes de cambio.

Partimos do cambio linglistico planificado que, como a lingua, € un
feito social, e como tal proxéctase nunha realidade social non uniforme, con
unidades diferentes ou funcionalmente diferenciadas. A existencia desas
diferencias funcionais debe ser tida en conta no proceso de difusion dunha
innovacién, dado que existen axentes de cambio especializados segundo a
sua funcién, que deben entrar en accion de xeito secuencial segundo a fase
do proceso. Doutra banda, hai que ter en conta que o sistema social actla
como un conxunto de fronteiras no interior das cales hai que difundir a
innovacién e ademais, hai que ter en conta o efecto que causa no total da
sociedade que un estamento ou outro adopte a innovacién, o que ten moito

gue ver coa idea de prestixio que expuxemos antes.

No proceso de difusion dun cambio linguistico planificado é importante
realizar actuaciéns especificas dirixidas a cada un dos diferentes sectores
sociais e ou profesionais destinatarios do proceso. Nesa mesma lina de
traballo, no campo da Terminoloxia, tomou nos dltimos anos moito pulo a
Socioterminoloxia como disciplina que, entre outras cuestions, ten presente a
variacion social na creacion, adaptacion e difusion de terminoloxias. E o
reflexo na é&rea da terminoloxia da Sociolinglistica variacionista

nortemericana.

Do mesmo xeito que a consideracion da estructura social é importante
na difusion do cambio linglistico, este pode afectar & estructura social (e
sendn recOrdese o experimento de Labov nos grandes almacéns de Nova
York). En todo caso, os membros mais innovadores percibense como

marxinais e o individuo medio vailles atribuir un status dubidoso e de pouca

credibilidade social . Isto constitie un freo na difusion, de ai a importancia que
tefien os papeis desempefados polos axentes de cambio e polos lideres. E de
ai a importancia de que o valor simbdlico da lingua sexa asumido de xeito

coherente e publico por elementos prestixiados dentro de cada grupo social.

2.6.- Etapas do proceso de implantacion linguistica

A implantacion lingiistica enténdese, non s6 como un obxectivo, senén
tamén como un proceso, e como todos os procesos de cambio linglistico,
esta suxeito a unhas regras ou condicionantes previos que establecemos no
punto anterior, e tamén a unha mecénica ou dinamica de aplicacion. Os
cambios sociais non se realizan de hoxe para mafa, senon que responden a
procesos que se realizan nun periodo de tempo determinado; estes procesos
planificados son graduais e estan organizados e secuencializados en etapas.
Esta traxectoria definida é imprescindible se se quere provocar racionalmente
unha transformacion do sistema social. Existen diferentes etapas dado que se
trata dun comportamento que se modifica fronte a incerteza creada por unha
innovacion que pon en dubida os costumes e os comportamentos tradicionais,
e a través das diferentes etapas tratase de controlar o desenvolvemento da

corrente innovadora e das resistencias a stia introduccion.

Doutra banda, hai que considerar que no proceso se esta a establecer
un tempo determinado para o seu desenvolvemento, este factor temporal
sérvenos de referencia, € dicir, non resulta necesariamente de estricto
cumprimento, na medida en que depende de factores sociais non sempre
previsibles. Daquela, pddese dicir que o comezo do proceso producese cando
existe a vontade real de executar un cambio linglistico no sector politico e o
final do proceso coincide coa consecucién do obxectivo de implantacion real e
duradeira do cambio linglistico, o que non resulta facil de primeiras, e o que
esixe moitas veces repetir o proceso, con medidas e estratexias variadas que
favorezan a consecucién. Daquela, queda claro que o factor tempo, nos serve

neste proceso para ordenar e secuencializar unha serie de actuacions, mais

non € un valor absoluto. O que si € importante é a consideracion e o respecto
destas etapas que non deben nunca superpofierse, pois a precipitacion pode

facer fracasar o proxecto.

Esta dinamica de traballo proposta podese aplicar 6 proceso global de
implantacion dunha lingua como lingua de expresion, cos seus diferentes
campos de actuacion e de planificacion, con diferentes sectores de traballo,
con diferentes etapas etc., asi como a planificacibn que se realice
sectorialmente, tendo sempre en conta a relacidon estreita entre corpus e

status da lingua.

Incluimos no anexo un gréfico que ilustra o proceso de implantacién do
francés nas suas diferentes fases e cos seus condicionantes. Tiramos o cadro
de Loubier (1994:37-38). Na nosa explicacion incluiremos todas as etapas e

factores, salientandoos cun sublifado.

a) A preparacion e o condicionamento previo

Esta fase sitlase na concepcion do proxecto. Neste momento farase a

recollida_de datos que permitirdn cofiecer ben o contexto de implantacion,

definir exactamente os grupos 60s que vai dirixido co fin de buscar a

colaboracion dende o comezo. Esta fase consiste en crear un clima favorable,

en facer que os futuros usuarios sexan receptivos, amosando o atractivo do
cambio.

Esta etapa coincide co momento da decision politica de planificar o cambio

lingliistico, e sup6n a escolla dun impulso_estratéxico, en tanto que forza
motriz dun organismo. Isto é capital, dando que terd consecuencias sobre a
natureza das accidons emprendidas. Uns exemplos de impulso estratéxico
poden ser: ofertar productos (Iéxicos, material de difusion...) e servicios
(correccion de documentacion, asesoria linglistica, asesoria sobre dereitos
linguisticos, xestion de solicitudes de subvencion...) , cubrir as necesidades

dos grupos 6s que vai dirixido nun determinado campo (formacién etc). E

importante que o0 se ofrece como impulso estratéxico responda &s
necesidades que demandan as persoas destinatarias do proceso, non as
necesidades que ndés cremos que tefien. Este impulso estratéxico procura
orientar o proceso, e a ela pdédense engadir outras complementarias segundo

as necesidades do publico varien.

Os datos que se recollen nesta etapa son de diferente natureza:

B datos que permitan avaliar a compatibilidade das caracteristicas da
innovacion cos valores e normas sociais da comunidade linglistica
escollida.

B datos que permitirdn cofiecer as redes de informacién e comunicacion

para facilitar a creacion de alianzas e para sucitar a adhesion de todos os
actores sociais do proxecto.

B datos que permitan analizar a situacion verbo do contexto sociocultural.

Esta andlise de datos contribuird a establecer a relacion entre o custo e 0s
beneficios do cambio. A analise consiste en medir o custo e as vantaxes da
planificacion linglistica e é esencial, pois é a basica para vencer as

resistencias.

Nesta fase, unha vez cofiecida a situacion existente, describirase ben a
situacion desexada, o que € primordial para a determinacion dos obxectivos
gue priorizar e para a escolla de estratexias, asi pois, orientara toda a posta en
aplicacion do plan, a adecuacién da analise & realidade. Da consideracion de
todos os factores na toma de decisiéns por parte do planificador dependera o

éxito do proceso.

b) O cofiecemento

Nesta etapa é primordial darlles a cofiecer 6s usuarios potenciais a

existencia da innovacién, salientando as sUas vantaxes, é dicir, tratase de

sensibilizar o falante coa innovacion. E moi importante que o individuo perciba

gue a innovacion é pertinente para a satisfacciéon das stas necesidades; dado
gue, ainda que existe a posibilidade de crear a necesidade de que se produza
esa innovacibn como acontece con moitas técnicas de mercado, as
actuaciéns nestas coordenadas adoitan ser ben menos efectivas, € mellor

tomar como base necesidades xa existentes.

Normalmente existen tres fases: 1. o cofiecemento da existencia da
innovaciéon, 2. o cofiecemento do seu emprego e da sua utilizaciéon e 3. o
coflecemento dos principios sobre os que se asenta esta innovaciéon. Se
trasladamos estas fases a difusion de terminoloxias, a primeira fase a do
coflecemento desa nova terminoloxia, a segunda é a do cofiecemento dos
contextos de uso e da exemplificacién e a terceira é a do cofiecemento dos
principios ou pautas na adopcién desta terminoloxia innovadora. Estas tres
etapas do cofiecemento deben ser respectadas nesta fase, dado que nos
estamos a dirixir a un grupo de pioneiros na adopcion da innovacion. O
problema moitas veces (no caso da terminoloxia) € que quedamos nunha das
fases do coflecemento (a primeira), e ese cofiecemento non induce en
principio 6 uso. Acometendo as outras duas fases, o que se pretende é

sensibilizar os grupos que van manter esa innovacidon e esa sensibilizaciéon

faise explicando o modo de uso e as causas da innovacién (que é algo que se

deberia coidar mais na difusion da terminoloxia galega).

O labor de cofiecemento realizase normalmente a través dos medios de
comunicacién. Estes medios variaran segundo os destinatarios, asi para a
difusiébn no publico en xeral, xa vimos que o mais efectivo é a utilizacién dos
medios de comunicacion masivos e, en cambio, no caso dos destinatarios
mais avanzados utilizaranse tamén outros medios (como o0 contacto
interpersoal) e respectaranse as tres fases do cofiecemento citadas antes. Os
gue adoptan a innovacién neste momento (0s pioneiros), normalmente posuen
as mesmas normas e caracteristicas socioculturais ca aqueles que queren
instaurar o cambio linglistico. A importancia do contacto interpersoal con

estes primeiros destinatarios é grande, dado que, polo seu cofiecemento do

medio, son as persoas adecuadas para enumerar ou prever resistencias,
preparar argumentos e contraargumentos e prever mecanismos de

adaptacion, alén de actuar como difusores sociais.

Este primeiro contacto co publico, a través dos medios e do contacto
persoal ten como obxectivo preparar un terreo favorable a unha intervencion
posterior, € dicir, a sta funcién € mais incitativa ca coercitiva. Esta incitacién

ten como obxectivo difundir_informacién sobre a innovacién, que no caso dun

proceso global de implantacién linglistica o que se vehicula nesta fase inicial
€ a reafirmacion da lingua como un valor social. No caso de Quebec, 0
exemplo de lexislacién “incitativa” € a Lei 63 de 1969 que se basea na
promocion da lingua e que preparou o terreo para unha intervencion posterior

mais coercitiva posterior (Charte de la langue francaise ou Lei 101 de 1977).

En definitiva, estas accions de promocién tefien mais ben un caracter
sociocultural e o seu obxectivo é preparar un terreo favorable a unha
intervencion, concienciando e definindo diferentes estratexias segundo o
publico e establecendo lazos indispensables entre todos os actores sociais
gue manteran o proceso de planificacion (medios de comunicacion, ensino,
empresa, administracion, goberno..). Esta etapa coincide cun periodo de
difusién non de implantacion e é previa a fase de persuasion. Esta etapa ten

pouca incidencia sobre as actitudes, sobre todo, sobre nos falantes en xeral.

c) A persuasién

s

A innovacion xa € cofiecida, compre agora percibir o resultado das

campafas de informacién e de valorizacién da lingua, é dicir, a vision que 0s
receptores tefien das caracteristicas da innovacion. Neste momento, 0s
falantes desenvolven unha actitude favorable ou desfavorable verbo da

innovacion linguistica. Compre ter en conta as caracteristicas dos falantes e

as caracteristicas e actitudes en si, que constitien de feito tanto factores

sociais_e psicosociais que hai que ter en conta como factores do cambio.

Neste momento € moi importante, alén da percepcion que se tefia da
innovacién, o papel que xogan os compafieiros, pois a persoa que toma a
decision vai buscar o reforzo social. Para responder as suas interrogacions
particulares non vai acudir 6s medios de comunicacion, sendn que vai buscar
respostas nos comparfeiros e mais nos responsables da difusién da
innovacién dentro da organizacion, ou axente de cambio, aqui é tamén

importante o contacto interpersoal.

Nesta etapa hai que procurar a sensibilizacion e a mobilizacion dos

grupos sociais (dirixentes de empresas, sindicatos, medio do ensino), compre

tamén estudiar as redes de comunicacidn no seo dos grupos destinatarios, co

fin de procurar a eficacia na comunicacién e mais na transmision. Esta analise
permite establecer contactos interpersoais, atopar e responsabilizar os

creadores de opinidn e sobre todo os axentes de cambio que pode asumir o

papel de intermediarios capaces de mobilizar ou de neutralizar outros actores.
O papel dos axentes de cambio € persuadir 6 publico das vantaxes da

innovacién que ten:

1. Un grao elevado de vantaxes relativas
2. Unha compatibilidade grande coas crenzas existentes no seo do grupo
destinatario.

3. Unha gran posibilidade de éxito.

No que se refire 6 cambio linglistico, Martin (1993:38) prop6n para a
implantacion no corpus, en concreto, para a implantacion terminoloxica,
presentar primeiramente aqueles termos dentro da terminoloxia referida que
posuUen as maiores avantaxes e optimizar o papel dos axentes de cambio para
reducir a incerteza nos falantes destinatarios. Outra das estratexias que

propén, é a realizacibn de campafias xerais de valorizacion da lingua que

persuadan 6 publico das vantaxes da innovacion linguistica proposta.

Con todo, convén ter en conta que as actitudes favorables ou

desfavorables non conducen automaticamente a adopcion ou 6 rexeitamento

do cambio linglistico proposto. Como exemplo proximo, abonda con comparar
a elevada porcentaxe das actitudes favorables 6 uso do galego entre a xente
nova e o0s niveis reais de uso da lingua galega neses mesmos sectores de
idade, tanto nos datos de Galicia coma nos datos de Vigo®. De ai, a
importancia da fase de persuasion nos procesos de implantacion, e polo tanto
a importancia do desenvolvemento de actuacions de dinamizacion linguistica

gue induzan a modificar 0os usos.

d) A decision

A etapa da decision coincide coa vontade ou o rexeitamento dos
falantes a comprometerse a cambiar as suas actitudes linglisticas. Non é

unha etapa facil de distinguir, moitos factores poden influir na decision de

aceptar ou de rexeitar a innovacion. O papel dos comparieiros € importante,
dado que nesta fase son eles os que tefien mais influencia. Outro factor

importante € o do impulso_estratéxico, € dicir que a organizacion na que se

pretende realizar o cambio linguistico sexa mais ou menos receptiva a esa
innovacion, se a organizacion amosa tendencias contrarias & adopcién do
cambio linglistico, estas funcionan en contra da sUa aceptacion. Iso € algo
que hai que ter presente na planificacion, que é a aceptacion da existencia de
tendencias contrarias, procurando o xeito de contrarrestalas, para o que € vital

a intervencién dos axentes de cambio. Tamén ten importancia 0 compromiso

dos lideres ou dos creadores de opinidn dos sectores sobre os que se

pretende influir e as canles de comunicacion.

Tamén hai que considerar que a reaccion da propia decision pode ser
un factor importante. Se a maioria adopta a innovacion, unha parte dos

elementos negativos poden despois aceptala, se pola contra a maioria rexeita

° Sobre esta cuestion pdédese consultar tanto 0o Mapa sociolingiiistico de
Galicia como o Estudio sociolinguistico sobre a situacion da lingua galega no
Concello de Vigo.

a innovacion, os elementos positivos poderian decidir despois volver atras e

seguir o movemento negativo.

Como medida do resultado da decisién, podese intentar facer un ensaio
previo a pequena escala. Por exemplo, no caso da implantacién terminoldxica,
pode ser un bo indicador a observacion dos contextos nos que un falante
emprega o0 termo novo para comprobar a aceptabilidade nun medio
determinado. No caso da sensibilizacion para o uso da lingua, pode ser
significativa a observacion da lingua empregada por un determinado colectivo
0 que se dirixiu esa actuacion na documentacion que redacta ou mesmo na

comunicacion oral.

Esta fase, as veces dificil de identificar, € o resultado da execucién das
fases anteriores. De se producir o rexeitamento, este puidose producir en
calquera das fases anteriores. O que compre ter en conta a hora de reformular

o proxecto de implantacion e de adaptar os obxectivos 0s resultados

acadados.

e) As medidas de implantacion

Ata esta quinta etapa do proceso tratatase de efectuar unha
introduccion do cambio linglistico, de preparar o terreo e de abrir unha via &
aplicacién de medidas de implantacion. Nesta etapa elabdranse e péfiense en
practicas as estratexias de intervencion en funcién das caracteristicas

observadas do campo sobre o que se vai intervir.

Como medio de traballo considérase non unha Unica entidade, senén
un sector, é dicir unha area influencia mais global para poder maximizar os
esforzos de implantacion e, sobre todo, para tecer lazos entre todos o0s

axentes sociais que inflien e orientan os comportamentos linguisticos.

Nesta perspectiva hai que desenvolver e executar un método de traballo
gue permita unir e organizar os coflecementos necesarios para a descricion
da dinamica global dun sector de actividade, de xeito que se poidan medir e
formular estratexias de intervencion eficaces e rendibles. A andlise sera
necesariamente multidimensional e debera permitir describir as caracteristicas
organizacionais da entidade: impulso estratéxico, talla, lugar da sede social,
redes de comunicacién internas e externas, etc. para poder estructuralas, e
sobre todo, comparalas, por superposicion as doutras empresa, de xeito que
se poida dar a dinamica global dun sector de actividade, descrita na sua

globalidade, é dicir tratase da analise do sector e do seu contorno. Os datos

gue se recollen son bastantes e deben ser pertinentes para guiar os diferentes
medios de intervencién. Alguns seran de natureza sectorial, outros seran
caracteristicas de grupo referidas 6 uso e 6s mecanismos de circulacién das

innovacions.

A partir desa analise farase unha avaliacion das necesidades que
guiardn as intervencions dos técnicos de planificacion, onde estaran
coordinadas as actuacions sobre o corpus e sobre o status. Nesta fase é
importante contar cos grupos de apoio, pois 0 consenso facilita o éxito das
actuaciéns, non sempre € asi no caso de decisiéns individuais. Tratase de
establecer un retrato sistémico dun sector de actividade, a partir do cal se
poderan determinar as necesidades e o0s incentivos de implantacion. Na

determinacién das necesidades de implantacién hai que ter en conta as

necesidades dos grupos a quen vai dirixido o proceso e hai que asegurar a
sUa participacion na elaboracion das medidas. A cualidade e a eficacia destas

7

medidas estan directamente ligadas a adecuacion as necesidades destes

grupos, preténdese pois sensibilizar 0s actores sociais.
A andlise de necesidades conducira a elaboracién de criterios que
sirvan para determinar as prioridades de intervencién. Elaboraranse

conxuntamente estratexias de intervencidén no status € mais no corpus.

Para a planificacion do corpus € estrictamente necesario que sexan
necesidades concretas dos utilizadores as que guien a escolla dun Uutil
terminoléxico (guias terminoléxicas, carteis, |éxicos, vocabularios, etiquetas,
fichas,etc.). O proceso de creacion de terminoloxia débese facer de xeito xeral

procurando atinxir todas as comunicaciéons posibles nese medio.

Por exemplo no desenvolvemento de terminoloxia da industria da moda, tefien
tamén importancia as tarefas asociadas a esa actividade, polo que debe
elaborarse:

1. a terminoloxia que describe as partes das prendas,

2. a terminoloxia das principais operaciéns da confeccion de cada prenda,

3. a terminoloxia dos tecidos e dos adornos,

4. a terminoloxia dos Utiles que, xunto coa maquina de coser, serven para

fabricar esa prenda.

Tratase de darlles 6s falantes Utiles terminoldéxicos que sexan capaces de

transferir & sua totalidade da préactica cotia. E dicir, ferramentas adaptadas 6

medio e 6 contorno de traballo.

Nesta etapa € tan importante como a creacion de terminoloxias, a
difusién e normalizacion que se faga desa terminoloxia. Tratase de negociar a
difusién e utilizacion non s6 na empresa, senén en todo o sector, dunha
terminoloxia comun. Esta harmonizacion é fundamental para evitar problemas
de comunicacion entre especialistas, nese sentido tamén €& importante a
introduccién na formacion profesional, e nos programas de formacion do

persoal destinatario.

Para a planificacibn do status, compre ter en conta que malia 6s
intentos de presentar a comunicacion especializada como un todo inamovible,
existe no seu seo, coma no da lingua comdn da que participa, variacion. Esta
variacion desenvélvese en dous planos: o social e o estilistico. A variacion
social son o0s trazos de lingua que nunha comunidade heteroxénea

caracterizan diversos subgrupos, pola sta banda, a variacion estilistica son as

modificacions do medio que fan que o falante adapte a sua lingua 6 contexto
inmediato do seu acto de fala. Cémpre ter en conta dous aspectos asociados
0 falante: os habitos linglisticos do grupo e a competencia comunicativa do
falante. Para a sociolinglistica son importantes: descubrir quen fala, con
qguen, o lugar e cando, para encadrar a variedade. Da variacibn como elemento
pertinente dos procesos de implantacion podemos distinguir dous puntos
importantes: a dicotomia entre comunicacions institucionalizadas e
comunicacions individualizadas, e a dobre cara da lingua: oral e escrita. Toda
esta variacion debe terse en conta & hora de planificar medidas de
implantacion, de xeito que a intervencion atinxa 6 maior nimero posible de
actos de fala dos destinatarios da implantacion, e non s6 &s situaciéns formais

e de comunicacion institucional escrita.

Esta etapa de implantaciébn pode executarse nun longo periodo de
tempo, segundo a natureza da innovacion. Pero pode chegar un momento en
gue a nova idea fique institucionalizada e faga parte do ambiente do novo
utilizador. A innovacion acaba finalmente por perder o caracter de novidade e

nese momento considérase que o estadio de implantacion finalizou.

f) A confirmacion

Un proceso de cambio linglistico planificado é un proceso lento,
continuo, no que o movemento pode ser reversible. A fase de confirmacién
esta para servir de apoio final 6 proceso. Tratase dunha etapa importante na
gue se deben prever medidas e actuacions para reforzar e estabilizar o

proceso de implantacion.

Nesta etapa 0s que aceptaron o cambio buscan mensaxes de
reforzamento, que non as tefian pode supor un retorno cara atras. A presencia
dos axentes de cambio é imprescindible, as medidas de animacién,
mantemento e sensibilizacion dos medios de traballo debe pérse en

funcionamento coa colaboracién dos mesmos axentes. Segundo Rogers

(1983:186), a consideracion por parte do axente social de que 0s obxectivos xa

se acadaron fixo en moitas ocasions que se abandonase algunha innovacion.

Esta etapa non consiste unicamente en avaliar o proceso, cOmpre a
consideracion de adaptacions continuas da planificacion, tratase da
adaptacion as condiciéns e caracteristicas das novidades no sector. E
necesaria a adaptacién a novos factores que inflien no cambio (un novo
contexto, datos econémicos, a modificacion dos métodos de aprendizaxe, a
informatizacién, o avellentamento da sociedade, etc.). Estes son o0s
pardmetros que modifican as relacidons sociais e que fan que o proceso de
implantacién non sexa irreversible. A analise destes novos datos demandan un
traballo de retroaccién continuo se quere asegurar a implantacién real da

lingua.

2.7.- Estratexias da intervencion para a implantacion

O longo de todo o proceso de planificacion lingiiistica realizado en
Quebec realizaronse moitas actuaciéons, estas responden a determinadas
estratexias que guiaron o traballo normalizador, principalmente, do Office de la
Langue Francaise. Estas estratexias foron analizadas nos anos 90 dende a
perspectiva da implantacién linglistica, para avaliar a sta utilidade con

respecto a este proceso.

1. Estratexia de promocion.

Esta estratexia € unha achega basicamente normativa, € dicir que se
realizou a través da letra da lei e baseada principalmente na correccién da
lingua falada e escrita en Québec. Comeza dende a creacién do Office en
1961 e mantense, ainda que de xeito mais atenuado pois 0s obxectivos neste

momento son outros, na lexislacion actual.

As actuacioéns desta estratexia estan dirixidas a actuar sobre o corpus, e
consisten na fixacion da norma, entendida como a boa lingua, coma o bo uso
da lingua. E unha norma prescritiva que tende a impor un uso e a reducir as
outras variedades considerandoas impuras. A difusion da norma controlada
ten como canles de difusién: a Administracion, o ensino e os medios de
comunicacion, € dicir os usos prestixiosos, cun poder mediatico importante
(pénsese na lei de normalizacion galega), mais é percibido moitas veces polo
comun dos falantes como algo exterior a eles, na medida en que o modelo
proposto, € dicir, 0 estandar afastase dos seus usos, 0 que acrecenta nos

falantes a sensacién de inseguridade linguistica.

A critica a esta estratexia vén da utilizacién case exclusiva desas canles
e da promocion s6 da variedade estandar da lingua, descoidando outras, as
outras variedades e as suUas vias de comunicacion, o que terd como
consecuencias dlias manifestacions: un purismo defensivo ou un sentimento
de inferioridade linglistica, o que € bastante prexudicial para a extension do
uso como se pode ver en Maurais (1993). A estratexia foi evolucionando nos
diferentes marcos normativos, e pasouse da promocién do “bon francais” a
conceptos menos marcados como a promocion da “qualité de la langue” e da

“efficacité de la communication”.

Con esta situacion fixose necesaria unha redefiniciobn da estratexia de
promocién que tivese en conta o factor social e, polo tanto, a variacién no
interior do sistema linguistico. Un proceso de implantacién real pasa
necesariamente pola definicion en niveis e a descricion exhaustiva destes
(marcas de nivel, por exemplo nos diccionarios) e polo achegamento tanto &
norma escrita, como a norma falada na planificacion do corpus. Na
planificacién do status pasa pola valorizacion da lingua, polo traballo na idea
de prestixio, pola consideracion positiva dende o punto de vista socio-
economico que se tefia dela. E dicir, tratase de achegar a norma obxectiva da
lingua & norma subxectiva provocada polas actitudes do falante, dado que, por

exemplo, a opcion por un barbarismo no canto dun termo propio, faise en

razon de que a lingua de prestixio é a de procedencia do barbarismo o que

resulta aberrante.

2. A estratexia de difusion

A estratexia de difusion adoptouse principalmente no plano
terminoloxico coa distribucion de Iéxicos e de terminoloxia francesa, elaborada
polo Office dende 1962. Esta estratexia tamén puxo 6 servicio da cidadania un
servicio de consultas terminoldxicas telefonicas a partir de 1962 (Le téléphone
linguistique) e a partir dos anos 70 a difusion de terminoloxia a través do

Banco de terminoloxia de Quebec.

Nesta estratexia, insistese novamente sobre a idea de correccién da
lingua. A difusidn realizase a través das canles prestixiadas e con base nas
comunicacions institucionalizadas, o que supén deixar de lado o fenbmeno da
variacion como un fenédmeno individual que se interesa case exclusivamente
polos feitos de lingua léxicos e terminoldxicos, e non polas realidades do
discurso, descoidando o nivel oral. Este tipo de estratexias alimentaron, como
a anterior, a situacion diglésica e non deu moito avance & situaciéon. Unha
simple elaboracion e distribucion de ferramentas terminoléxicas nas mans dos
usuarios potenciais, non significa que esta terminoloxia vaia ser realmente
usada. Unha vez mais descoidouse a vision social dos procesos de

planificacion.

Na avaliacion desta estratexia, incidese na necesidade dunha
observaciéon directa do medio onde se van implantar e a unha andlise de
necesidades dos usuarios. Proponse, logo, a descricion e a andlise previa
das condicidns concretas de produccién dos discursos orais e escritos, o que
permite recoller datos a vez sobre as interacciéns linglisticas, sobre as
actitudes linglisticas dos falantes e sobre as redes de circulacién e difusién
dos termos. O que leva a elaboracién de ferramentas terminoldxicas e
linglisticas adaptadas &s necesidades e a situaciéon do traballo de cada

categoria de falantes. Isto supdén ademais ampliar a lista de productos

terminoloxicos: guias terminoloxicas, carteis, fichas contextuais, etc. segundo
as multiples necesidades dos destinatarios. Tratase de desenvolver
conxuntamente medidas de planificacion sobre o corpus e sobre o status,
tendo presente en todo momento a persoa destinataria de cada unha das
actuaciéns en calquera dos planos, para que esta sexa 0 mais rendible

posible.

3. A estratexia de certificacion

Esta estratexia estableceuse a partir de 1977 coa publicacion da Charte
de la langue francaise, na que prevé que todas a empresas que tefian mais de
50 persoas traballando deben posuir un certificado de francesizacién. Esta
estratexia esta definida e descrita na lei, en concreto no artigo 141, e foi posta
en practica polo Office de la langue francaise. Tratase dun proceso

administrativo para pér en marcha programas de francesizacion.

A critica a esta estratexia desenvolveuse mais adiante, dado que se
incidiu excesivamente na certificacion, mais ca na propia implantacién, € dicir
o obxectivo primordial pasou a ser certificar mais ca implantar, cando a
certificacion dentro dun proceso de planificacion non é un obxectivo, senén

gue é unha ferramenta ou un medio.

En concreto, as obxeccions refirense & lentitude do progreso, a que a
obtencion do certificado non asegura un proceso efectivo de implantacion.
Doutra banda, incide sé nunha parte da poboacion e nunha parte das
comunicacions, as escritas, e polo tanto é parcial. Ademais, o seu logro
principal, a utilizacibn da lingua na documentacion, viuse seriamente
ameazado coa informatizacién, dado que a maior parte dos soportes estaban
elaborados en inglés. E por ultimo, esta lexislacion tan concreta deixou fora a
posibilidade de actuar sober empresas de menos de 50 traballadores.
Deficiencia que foi solucionada posteriormente polo Office, ¢ iniciar programas
de francesizacion para empresas de entre 10 e 49 empregados, que se

realizou de xeito voluntario, con incentivos econdmicos.

Para tentar solucionar parte dos problemas que xerou este tipo de
estratexia, o Office modificouna no sentido de facela extensible non sé a unha
empresa senon a todo un sector. E 0 que se deu en denominar “approche
systemique” adoptada polo Office, definida polos seus técnicos™ como “un
método de aprehension sistémica que permite reunir e organizar 0S
cofiecementos necesarios para a descricion da dindmica global dun sector de
actividade, de xeito que se poida formular e utilizar métodos de intervencion
gue contriblen a maximizar os efectos da implantacién nese sector”. O que
significa a extension de tal estratexia a un campo de accién mais global cas
empresas, con vistas a maximizar os esforzos de implantacién e a reducir o

seu caracter parcial.

4. As novas estratexias de implantacién

Vistas as experiencias, faise necesario redefinir e reformular as
estratexias utilizadas, para conseguir un grao de implantacion da lingua
aceptable, é dicir, adaptar estas estratexias 0s obxectivos da implantacién

lingUistica, que son avanzar na utilizacion real da lingua.

A implantacion linglistica dalle importancia & perspectiva
sociolinglistica como observacién directa da comunidade linglistica que
funciona, asemade, como fonte de datos e como destinataria. Tratase dun
método de achega 6 campo de actuacion, a través da observacion de
situacions reais, recollendo datos a vez sobre a actividade socioprofesional,
sobre as interaccions linguisticas en relacibn cos actos de fala e coa
utilizacion efectiva dos termos ou da lingua, o que favorece a elaboracién de
ferramentas adaptadas as necesidades reais. O estudio destes datos poden

servir asi mesmo como elemento de contraste na avaliacion e de indice para

1% Definicién tirada de Cholette (1994:512) e traducida por nés. Esta esta &
sla vez tomada de Loubier (1994:32), segundo o recolle Cholette (1994:nota
48).

medir os avances no proceso de implantacién, que avalie non s6 se ten

acceso a informacion, senén tamén se a utiliza.

Todas estas consideracions pofien en evidencia o caracter
pluridisciplinar dos procesos de implantacion. Este caracter pluridisciplinar vén
dado da necesidade de resituar o conxunto de actividades de planificacion

lingliistica na dinamica social e na perspectiva pragmatica.

2.8.- Posibles aplicaciobns do proceso de implantacion: a

planificacion do corpus e a planificacion do status

Esta teoria da implantacion linglistica é o producto da avaliacion critica,
con intencion ameliorativa, de toda a planificacion linglistica que se
desenvolvera en Quebec ata os anos 90™". Ainda gue parte da informacion que
aqui se nos facilita pode non estar conectada co caso galego, dado que a
planificacion linglistica se desenvolveu nunhas coordenadas ben distintas, e
cuns procedementos claramente diferentes en canto a métodos e
circunstancias, cremos que o estudio deste cadro tedrico pode servirnos para
reflexionar sobre o total da nosa politica linglistica realizada ata o0 momento,
asi como para encamifiarmos a nosa futura planificacién, tanto no plano xeral
da normalizacién da lingua, coma no mais concreto da planificacion do corpus

e mais do status.

Asi pois, na funcién de avaliacibn cremos que pode servir para
reflexionar sobre as politicas emprendidas, para tentar determinar qué factores
non se tiveron en conta, qué aspectos sociais se descoidaron coas suas
consecuencias, etc. Esta ollada de recapitulacion tamén permite formular

novas perspectivas de accién, este cadro de analise serve en todo caso como

" para afondar na experiencia de implantacién linguistica en Quebec, tanto na
planificacion do corpus coma do status, pédense consultar, entre outros,
Célestin (1994), Maurais (1994) e Chalvin (1994).

elemento organizador das actuacions futruas, en definitiva como metodoloxia

de traballo.

Para a posta en practica de novas programacions, dende o punto de
vista da planificacion do status, habera que ter en conta a capacidade de
difusién da innovacién (a extension da lingua). E esa capacidade de difusion
depende de diferentes factores, entre 0 que o mais importante € a percepcion
gue o destinatario tefia da innovacion, por iso débense privilexiar as estratexias
que favorezan a adaptacién da innovacién 6 destinatario e a percepcion de
eficacia e rapidez na sua difusion, o que s6 se consegue coa consideracion na
planificacién linglistica de medidas que prevexan a variacibn e que se

adapten facil e rapidamente as stas necesidades. De ai:

1. a importancia dunha correcta analise das necesidades que tefia en conta
as variables do proceso e as relaciéns entre elas, tendo en conta non s6
factores linglisticos, sendn tamén politicos e econémicos.

2. a importancia de privilexiar as actuacions que se adaptan mais as
necesidades dos destinatarios

3. a importancia de ter en conta comunicacions institucionalizadas, mais
tamén a importancia do discurso oral, termdmetro da situacion linguistica

4. a importancia de accionar simultaneamente mais dun mecanismo que
implique o0s actores sociais se 0 que se quere €& un cambio
sociolinglistico

5. a importancia de incidir simultanea e coordinadamente sobre o corpus e
mais sobre o status, para conseguir un obxectivo normalizador, sen
tomar cada actuacién particular como un fin en si mesmo

6. a importancia de actuar sobre un sector e non sobre a individualidade
dunha entidade, dado que se crean unha serie de sinerxias que fan o

proceso mais rendible.

No plano da planificacion do corpus, codmpre ter en conta a variacion

implica asumir os presupostos da socioterminoloxia, que se basea na practica

de tomar como base a andlise dos usos no discurso tecnolectal do grupo

destinatario. O que significa:

1.ter en conta diferentes situacions de comunicacion, procurando a
difusién, harmonizacién e asentamento das terminoloxias,

2.ter en conta o compromiso do falante e a implicacion nas diversas
actividades de produccion e a diversificacion das ferramentas
terminoloxicas. De non ser asi ficaria nunha simple achega de arquivo
de termos, descricién e no mellor dos casos de caracter normativo que
tefien pouco que ver coa implantacion,

3. formar profesionais en terminoloxia ou terminografia mais tamén na
produccion e a implantacion dos tecnolectos, no uso enunciativo dos
grupos destinatarios. Tratase de complementar a formacién terminol6xica
e terminografica coas achegas doutras disciplinas complementarias
como a sociolinglistica, a analise do discurso, a linglistica de
especialidade, etc. para a creacién de material que realmente favoreza a

implantacion da lingua.

O maéis importante é salientar que esta nova vision sobre 0s procesos
de planificacion lingiistica, se presenta como un cadro teérico de analise, de
avaliacion e de programacion, como a descricion dunha dinamica eficaz, ou
en todo caso, mais eficaz cas executadas ata o momento. O seu caracter
xenérico fai que se poida aplicar tanto &s acciéns da planificacion do corpus
como da planificacion do status, tanto dende o punto de vista macrosocial (o
do conxunto da comunidade linglistica) como dende o microsocial (0 dunha
empresa ou dun grupo de empresas por exemplo, ou 0 dun subgrupo de

falantes que pertencen a unha categoria de traballadores).

Este marco de andlise e de programacion, ainda que reviste un caracter
tedrico na exposicion que fixemos ata o momento, esta baseado na
experiencia practica dunha planificacion linguistica concreta. O que quere dicir

gue é susceptible de axustes e reformas na adaptacion a un proceso de

planificacion diferente, como pode ser o noso, ou a un momento diferente,

pois a situacions diferentes poden corresponder parametros diferentes. En
todo caso, parécenos importante manter a estructura en fases e a
secuencializacion das actuacions que se propdon no modelo orixinal a prol de
evitarmos a improvisacion e a precipitacibn, o que ten efectos

contraproducentes.
Esperamos que este modelo de intervencién sirva como punto de

reflexion, e como modelo de organizacion dos procesos de planificacion que

se realicen nun futuro en favor da difusion da lingua e da sta normalizacion.

3. COmo elaborar e por 6 dia unha politica lingliistica para un organismo

3.1.- Obxectivos dunha politica linguistica

En sentido xenérico, cofiecemos como politica linglistica o conxunto
das actuacions encamifiadas a provocar un cambio linguistico. Normalmente,
tratase dun cambio linglistico planificado, na medida en que presupéon a
elaboracion e a execucion dunha planificacién linglistica determinada,
planificacion que se realiza sobre o corpus e tamén sobre o status da lingua.
O obxectivo ultimo da planificacién linglistica debe ser o mesmo c6 da politica
linglistica. No caso galego, o obxectivo da politica linglistica, segundo se
indica no preambulo da Lei de normalizacion linglistica, é garantir a igualdade
do galego e do castelan e mais asegurar a normalizacién do galego como

lingua propia de Galicia.

Para conseguir ese obxectivo, existen unha serie de elementos 6
servicio deste proceso. O elemento que serve de marco desa politica
linguistica é a lexislacion linglistica, na que se fixan precisamente o0s

obxectivos, pero intervefien tamén outros elementos.

3.2.- Elementos dunha politica lingiiistica

Para executar unha politica linglistica, ademais da lexislacién
linglistica, é necesario elaborar unha planificacion que sirva de guia para a
intervencion. Esta planificacion realizase en diferentes niveis, dende o estatal
ou comunitario, ata as institucions ou organismos particulares. Estas
planificaciébns que van do mais xeral 6 mais particular estan en interseccion,
dado que responden a uns principios xerais abstractos que se van
desenvolvendo influindo os primeiros nos segundos e asi sucesivamente, na
adaptacion &s condiciéns particulares de cada ambito de intervencién
particular. Daquela, consideramos estes plans parciais ou sectoriais e o plan

xeral elementos imprescindibles para a execucién dunha politica linguistica.

En canto 0s axentes para a posta en practica desa planificacion, estes
son principalmente as administracibons competentes, no noso caso a
Administracion autondémica, a comision de coordinacidbn e o0s servicios
linglisticos. O Goberno autonémico ten, en virtude da LNL (art. 23), a
competencia de elaborar un plan para conseguir a normalizacibn e a
coordinacién dos servicios que pofien en practica a planificacion que se
realice. Sendo asi, serd a Administracion autonémica en colaboracion cos
servicios e coas entidades nas que estean inseridos os que fornezan os

medios para a posta en practica desta politica linguistica.

Con todo isto, queremos significar que na elaboracion e posta en
practica dunha politica linglistica determinada nunha organizacién
determinada van intervir, ademais da propia organizacion e os efectivos e
recursos que achegue para ese labor, a planificacibn e os medios que
achegue a estructura superior na escala. Os recursos achegados son variados
e dependen en cada caso particular da infraestructura, da organizacién e dos
servicios que preste esa estructura superior na escala. No caso de politicas
linguisticas rigorosas os recursos utilizados non se limitan 6 fornecemento de
recursos materiais ou humanos, senén que tamén se ofrecen: servicios de
asesoramento xuridico e linguistico especializados, informacion sobre o

proceso de normalizacion, directrices de actuacion, propostas de intervencion,

coordinaciéon de actuaciéns, formacion do persoal, etc. En resumo, todos
agueles engrenaxes que articulan, homoxeneizan e rendibilizan todas as

actuacions na comunidade linguistica.

En definitiva, os elementos que intervefien nunha politica linguistica son
variados, desenvélvense a diferentes niveis de actuacion, pero estan
interconectados tanto as lexislacions e os regulamentos, como as estratexias
e as actuacions, como as administracions e os técnicos, no seu papel de

axentes.

3.3.- A importancia das disposicions que regulan os ambitos de

uso: as ordenanzas e 0s regulamentos

No caso galego, asi coma nas outras comunidades autbnomas do
Estado, o marco xuridico da lingua esta fixado polo Estado e mais polas
propias comunidades, € dicir, estas Ultimas non son soberanas na
determinacién do marco da sUa propia politica linguistica, do mesmo xeito ca
no caso de Quebec que comparte a competencia co Estado federal
canadiano, non asi noutros casos como Porto Rico, 0s cantdns suizos ou 0
arquipélago de Aland en Finlandia™. Asi pois, a lexislacion lingiistica local

estad moitas veces en conflicto coa lexislacion estatal.

Ainda compartindo igualmente a competencia co Estado, existen
diferencias entre a lexislacion linglistica quebequesa e as lexislacions
autonémicas do Estado espafiol, estas diferencias estriban no seu teor.
Namentres que a primeira ten caracter coercitivo, dado que ademais de fixar
obxectivos xerais, tamén fixa obxectivos parciais, prazos para acadalos e
medidas concretas de actuacion, asi como estratexias para cada un dos
sectores nos que se intervén, as segundas son lexislaciéns de caracter

promocional, semellantes & chamada Lei 63 ou Loi pour promouvoir la langue

> Sobre as lexislacions linglisticas no mundo e o concepto de soberanfa
linglistica pédese consultar, entre outros, Leclerc (1994).

francaise au Québec de 1969, como sinalamos cando falamos da estratexia
de promocién. As lexislacions autonémicas funcionan como declaracions de
intencidons onde se marcan 0s obxectivos xerais e 0s ambitos de intervencion
(que polo xeral sé atinxe 6 sector publico) e dende unha Optica culturalista, o
gque fai que se convertan en letra morta e que non contribllan 6
desenvolvemento das linguas propias (Leclerc 1994:383), salvo no caso de
Catalufia. O caso catalan merece especial atencion pois, ainda partindo dunha
lexislacion basica semellante & das outras comunidades, a vontade politica de
normalizacién real do idioma®™, con todo o gue iso significa, propiciou un
avance neste proceso e a modificacion da Lei de normalizacion linglistica

para poder continuar avanzando na extensién da lingua.

Partimos da premisa de que a lexislacion linglistica non é o Unico
factor que determina o desenvolvemento e éxito dunha politica linguistica e,
polo tanto, do cambio linglistico planificado. Normalmente, existe distancia
entre o status de iure da lingua e o status de facto, é dicir, a diferencia existe
entre o obxectivo da lexislacion linglistica (“o status de lingua propia” para o
galego) e a suUa situacion real. O obxectivo desexable de toda planificacién
lingUistica é acadar os obxectivos que se fixan no marco xuridico e acurtar as
distancias entre os dous status. Para iso hai que acometer unha serie de
actuacions que constitien o que chamamos planificacion linguistica, como xa

dixemos cando falamos dos procesos de implantacion linglistica.

Un dos elementos fundamentais para o desenvolvemento e execucién
desa planificacion é a existencia de textos normativos que guien non sé o0s
obxectivos xerais, seno6n tamén os obxectivos parciais por sectores e as
medidas e prazos de execucion. Estes textos normativos podense establecer

en dous niveis, os textos referidos a ambitos de intervencion particulares

®* Falamos de vontade politica, e non de vontade social. No caso galego a
existencia dunha vontade social normalizadora esta féra de dubida & vista dos
datos de actitudes do Mapa sociolinguistico de Galicia, asi como en estudios
parciais como o Estudio sociolingiiistico sobre a situacion da lingua galega no
Concello de Vigo (1998:92).

(administracion, ensino, etc.) e tamén os referidos a institucions concretas. No
caso de Quebec, non s6 se elaboran textos reguladores da intervencion
linguistica en cada ministerio, senon que estas normas son obxecto de exame
en canto a sta harmonizacién cos obxectivos da Charte e doutras regulacions

gue a desenvolven, por parte do Office.

No noso caso non s6 non existe unha avaliacion destas normas, senoén
gue en moitos casos nin sequera existen as propias normas. Ainda cando
adoitan ser instrumentos normativos Utiles para a posta en practica dunha
politica linguistica, na medida en que estan consensuadas polos 6rganos
representativos da entidade e por serviren asemade de abrigo xuridico para as
actuacions que se realicen nestes ambitos. Estamos a nos referir a
documentos do tipo dos regulamentos do uso da lingua (coma o da
Universidade de Santiago de Compostela), ou as ordenanzas de
normalizacién lingiiistica de entidades locais'™. Con estas regulaciéns
procurase desenvolver o status de lingua propia do galego, reafirmala como
lingua vehicular nestas institucions, e normalizar o seu uso nas entidades

citadas.

En definitiva, este desenvolvemento normativo  parécenos
especialmente importante no caso do galego, pois conta cunha lexislacién
linguistica de tipo incitativo, cunha formulacion xenérica que deixa aberta a
porta para desenvolvementos posteriores. No caso de que estes
desenvolvementos non existan, ou polo menos non coa concrecion que se
precisa, faise ainda mais necesario fixar estas normas basicas que serven de
marco & intervencion en materia linglistica. Ademais, serven de apoio na
actuacién administrativa das unidades que procuran a normalizacién
lingliistica de cada organismo dado que establece, de xeito concreto,

obxectivos, ambitos de intervencion (a lingua da documentacion, a lingua de

* O primeiro dos documentos estd 6 dispér do publico no Servicio de
Normalizacion Linguistica da Universidade de Santiago de Compostela. Verbo
do segundo podemos ver o texto modelo publicado no Manual para cargos
publicos sobre 0 uso do galego nas corporacions locais (pp. 49-57).

comunicacién, etc.), medidas concretas (a creacion de servicios linguisticos,

as suas funcions...), etc.

3.4.- Ambitos de intervencion

Do mesmo xeito ca no punto 2 deste traballo expuxemos un método de
traballo utilizado ou proposto para a planificacion linguistica en Quebec, neste
punto imos enumerar e expor as normas ou recomendacion emanadas do
Office de la Langue Francaise co obxecto de orientar 0s responsables da
planificacion linglistica de cada entidade, asi como 6 persoal en xeral na
posta en practica da politica linglistica. Procuramos adaptar este modelo

proposto & nosa realidade e coordenadas.

Moitos dos aspectos que se tefien en conta nestas planificacions,
tamén se consideran noutros procesos e noutras latitudes, o mais novidoso
quizais deste tipo de estudios é a presentacion dunha dinamica de traballo
gue nos pode servir de marco organizativo en futuras actuaciéns, cando
menos porque divide en sectores todos 0s aspectos nos que intervén a lingua
e serve para organizarmos as tarefas que acometer e as cuestions nas que

reparar & hora de elaborarmos regulamentos e a hora de planificar actuacions.

a) Denominacién e imaxe da entidade.

A denominacién dunha entidade ou organismo é a sua carta de
presentacion. A lingua na que figure esta é importante, dado que é un dos
indicios mais visibles para o publico en xeral. Esta imaxe debe coidarse non
s6 no que respecta 06s titulos e os rétulos externos, na rotulacién e sinalizacién
interna, senén tamén en toda aquela documentacion informativa na que se
cite a organizacién, sexa esta escrita ou oral (guias telefénicas, atencién
telefénica), nos encabezados de toda a documentacibn que xere e,

especialmente, na informacion que se xere sobre a organizacion féra do

territorio (feiras, exposicions...) e mais na informacién sobre actuaciéns

conxuntas con entidades de estatais, ou doutras comunidades ou estados.

b) Publicidade

A publicidade dunha organizacion fai parte tamén da sUa imaxe externa,
polo que é un ambito onde tamén participan os factores linglisticos. A
situacion ideal é que esa publicidade se xere no seo da comunidade & que vai
dirixida e na sua lingua, independentemente de que se elabore tamén noutra
lingua. Os aspectos que haberd que coidar é a utilizacion da lingua en
insignias, valos, carteis, anuncios publicitarios nos diferentes medios de
comunicacién, nas paxinas web, no material de promocién, nas inscricions
dos vehiculos, e en todas as dependencias principalmente mas que estan 6

publico.

c) Documentacion

Outro dos aspectos linglisticos é o da documentacion e os textos,
débese vixiar a lingua empregada en todos os documentos de traballo de uso
corrente tanto internos coma externos (formularios, fichas, métodos de
traballo, informes etc.), tanto a través da traduccién, coma deseflando novos
documentos, convén reparar especialmente os documentos de comunicacion
con outras administracions distintas da nosa. Tamén merecen atencion 0s
documentos relativos as tecnoloxias da informacion (programas, correctores,
etc.) Seria conveniente ademais, arquivar un exemplar de cada formulario e
tipo ou modelo de documento, do mesmo xeito ca unha lista dos programas
en galego, con vistas a actualizala progresivamente.

Para a produccion de documentacién & conveniente non abusar da
realizaciéon de traducciéns, sendén procurar que o persoal da organizacién
redacte os documentos directamente en galego. Como medidas de apoio para
conseguilo pode funcionar a formacion linguistica que reciba o persoal e mais

a difusion de listas de termos e de fraseoloxia especifica elaborada

especialmente para eses usuarios, referida a cada campo ou materia de
traballo na organizacion, alén da difusion de material lexicografico e
terminoloxico da lingua comidn e das linguas especializadas, asi como de
asesoramento linguistico e estilistico. Isto significa un paso mais na
reafirmacion do galego como lingua de expresion de determinados contidos e

polo tanto na normalizacion da lingua.

d) Comunicacions

Con respecto as comunicaciéns hai que ter en conta tanto as
comunicaciéns internas coma as externas. A comunicacion con particulares
realizarase en galego, salvo que que se demande a utilizacion da outra lingua
oficial. Na comunicacién con organismos e entidades publicas empregarase 0
galego, pois cOmpre promocionar a lingua propia. Para iso é necesario que 0
persoal de atencion 6 publico estea preparado para informar e servir a
clientela e a cidadania nas duas linguas, tendo como lingua vehicular da
organizacion o galego. Convén reparar non s6 nas comunicacions escritas,
sendn tamén nas orais, onde se inclie as comunicacions telefonicas. Cando
se facilite informacion en castelan, convén indicar que o documento orixinal é
0 galego, sendo este ultimo traduccion, con vistas a reforzar o status de lingua

de expresion do galego.

Os apoios para conseguir que a lingua de comunicacion sexa o galego
vai ser novamente a formacién do persoal, a difusién de materiais referidos a

aspectos linglisticos da materia que se trata e a asesoria linguistica.

e) Servicios 6 publico

Nos servicios 6 publico non sé se inclien as comunicacions que se
establezan coa clientela ou a cidadania dos que xa tratamos anteriormente,
sen6n que tamén se incluen as conferencias e comunicacions dos
representantes da administracion, os contestadores automaticos, que deben

dar a opcion de usar o castelan, ainda que por defecto a lingua sexa o galego

(que é a lingua propia), tamén se utilizar4 a nosa lingua nas informaciéns da
administracién en feiras e exposiciéns do exterior, s6 se proporcionaran noutra

lingua baixo demanda do publico.

f) Lingua de traballo

Para conseguirmos que unha lingua sexa a vehicular no mundo do
traballo da organizacién, habera que coidar varios aspectos. O primeiro deles
€ a esixencia de probas de cofiecemento da lingua no recrutamento,
seleccién, nominacion, cambio e promocion do persoal. Asi mesmo, o0
anuncio de emprego publico, asi como outras licitacions e anuncios en prensa
ou por calquera outro medio, débese realizar igualmente na lingua que se
guere normalizar, asi como 0s convenios colectivos e anexos, a contratacion
de seguros colectivos, plans de pensions, contratos e toda a documentacién
de uso interno. Tamén é importante fixala como lingua de uso no etiquetado e
contratacion de instrumentos de traballo, e da documentacion do traballo
(axendas, dietarios, formularios, etc.). Ademais, convén establecer un
protocolo de utilizacion da lingua nas reuniéns de traballo con persoal doutras
administracions, doutros gobernos, de organizacions internacionais (que
recofiezan o uso do galego, p. ex. UE) e cos representantes de empresas do

mesmo territorio.

g) Aprendizaxe e calidade da lingua

Do mesmo xeito que se coida a difusion da lingua, tense que coidar

tamén a sla calidade e aprendizaxe.

Sobre a formacién linglistica que reciben os traballadores e
traballadoras da organizacion, esta debe estar adaptada as funcions que
realiza o persoal e 6 nivel de lingua do que parten. Daquela, é importante, en
primeiro lugar enquisar o nivel de lingua que posuen a través do seu emprego
cotian e fixar as slas necesidades e desefiar un programa de formacién

linglistica especifica para cada posto de traballo ou para cada categoria, cuns

contidos diferenciados. Nesta planificacion é importante a secuencializacién
dos cofiecementos e o traballo tanto da expresién oral, coma escrita.
Distinguiranse tantos niveis na formacioén lingiistica como sexa necesario para
cada funcién, coidando no nivel mais elemental a expresion oral, e a expresion
oral e escrita no resto dos cursos que estaran clasificados en niveis, segundo
o grao de complexidade e afondamento na materia. Tamén € conveniente
contar con cursos de especializacion para a difusion de terminoloxias
especializadas, dirixidas 4s materias que se traten na organizacion. Outros
aspectos importantes que coidar no plano linglistico son o traballo de
aspectos redaccionais e estilisticos, atenciéon oral, etc. con vistas a
perfeccionar o uso da lingua. Asi mesmo, procurarase que a formacién
noutras materias de interese para o persoal se realice na lingua que
normalizar, co fin de que o alumnado adquira ambos cofiecementos

simultaneamente e como exercicio dos seus dereitos linguisticos.

Para coidar a calidade da lingua é necesario realizar periodicamente a
revision de textos emanados de cada unidade de traballo, avaliando a sta
calidade, cualificandoos de xeito orientativo e procurando os medios para a
amelioracion coa elaboracion compilacions de aspectos que se poden
rectificar, 6 xeito dunha gramatica de erros. Esta informacién debe ter a
méxima difusion posible, asi como a do material de apoio e as obras de
referencia e compilacions Iéxicas e terminoloxicas. E importante realizar este
labor de avaliacion de xeito planificado e ordenado, seguindo un plan de
actuacions secuencializado. Ademais, irase indicando en cada memoria as
unidades avaliadas e os resultados, de xeito que a actuacion sobre cada unha
das seccions estea secuencializada e organizada, o que facilita aproveitar
mellor os recursos. Como medida de apoio convén constituir comisions
linglisticas en cada sector de actividade da organizacion, do que fara parte o
especialista en lingua, e co fin de estudiar e propor terminoloxia consensuada
e normalizada, e que esta tefa difusion, alén do asesoramento linguistico

continuo que se debe proporcionar.

3.5.- Aplicacions do modelo

Na elaboracion dunha politica linguistica eficaz intervefien como vimos
moitos factores. Entre 0s que esta tanto a lexislacion que serve de marco a
esa actuacién, como a planificacion linguistica que debe realizar e executar o
responsable da intervencién linguistica na organizacion. Para que esta
planificacion sexa eficaz, debe apoiarse tanto na lexislacién vixente coma
nunha normativa interna de actuacidon na organizacién consensuada polos
organos de goberno onde estean representados todos os axentes da
organizacion, ademais unha planificacion sera mais rendible na medida en
gue conecte con outras planificacidns realizadas para o0 mesmo sector de

actividade e para a totalidade dos campos de intervencion.

O modelo que expomos aplicado a unha organizacion, baséase nun
documento do Office de la langue francaise. Coa exposicion deste modelo s6
se pretende orientar os traballadores de normalizacion linglistica no
establecemento dunha dindmica de traballo no seu labor nas organizaciéns,

de xeito que sirva para organizar e secuencializar as suas actuacions.

Un modelo de organizacion moi semellante, foi aplicado tamén noutras
comunidades como en Cataluiia” onde se analiza os aspectos linguisticos
dunha organizacién e no que se analizan as instruccions, as actuacions e a
regulamentacion linguistica. Este € un modelo adaptado & regulacion e
materiais de apoio do catalan. Non seria 0cioso no noso contexto desenvolver
materiais deste tipo que sirvan de orientacion e de guia de traballo para o
persoal encargado dos labores de normalizacién nas distintas organizaciéns
da nosa comunidade. Ese documento teria que contar con todos os elementos
particulares deste contexto: a lexislacion, un modelo de regulacion interna,

unha proposta de planificacion linglistica para o sector, unha proposta de

'* Existen alguns materiais semellantes como o Programa tipus de Mari (dir.)
(1991)

planificacion para unha organizacién, onde se fagan constar unha dinamica de

traballo, uns sectores de intervencion, e para todos eles:

B as regulacions aplicables

B 0s obxectivos que conseguir

B as actuacions que realizar

B 0s recursos disponibles para executar esa planificacion

B os medios para avaliar a aplicacion da planificacion

En definitiva, a existencia e cumprimento dunha lexislacibn como a xa
existente, e o desenvolvemento de actuaciéns de planificacion linguistica
rigorosas e eficaces axudan e favorecen a normalizacion da lingua, € dicir

favorecen a consecucion dos obxectivos da nosa regulacion.

4. Conclusions

O material elaborado para este curso e para este traballo sobre
dinamizacién ten como guia o material elaborado en Quebec nos anos
noventa como orientacion dos técnicos de normalizacion. No primeiro caso
trdtase dunha reflexion sobre os modelos de planificacion linguistica, ainda
qgue realizada de xeito abstracto, procurando incardinar e teorizar sobre a
planificacion, conectando e aplicando outras ciencias e disciplinas a esta
materia. Tratase da aplicacion de técnicas tanto da socioloxia como da
economia para facer efectivo e rendible o proceso de introduccién dunha
innovaciéon. No segundo caso, tratase da aplicacion dunha politica linglistica a
casos particulares e a organizacions concretas, facendo fincapé nos ambitos
de intervencion e nos aspectos que se deben observar en cada organizacion.

O mais importante de todo o exposto no caso dos dous modelos é
salientar a importancia, eficacia e rendibilidade da execucion de politicas
linglisticas de xeito programado e planificado, dado que se trata de realizar un
cambio linguistico planificado. Faise tamén evidente a conveniencia da

actuacion coordinada de todos os axentes e medios para acadar unha

auténtica normalizacién linglistica. Por ultimo, outro aspecto que os fai
especialmente Utiles € a sUa orientacibn pragmatica, dado que estan

baseados en avaliacions de experiencias de planificacion anteriores.

Esperamos que o cofiecemento destes modelos sirva para orientar a
todo o persoal encargado da normalizacion linglistica, asi como a todas as
persoas interesasdas en afondar nos procesos de planificacion lingiistica no

Nnoso pais.

Gréfico sobre o proceso de implantacion do franceés, tirado de Loubier (1994:137-138).

